
Deklaracija

o nezavisnosti i profesionalnoj slobodi liječnika

usvojena na 38. Skupštini Svjetskog medicinskog udruženja,

Rancho Mirage, Kalifornija, SAD, listopad 1986.


Svjetsko medicinsko udruženje, uvažavajući značaj nezavisnosti i profesionalne slobode liječnika, usvaja sljedeću deklaraciju načela:


Liječnici moraju priznati i podržati prava svojih pacijenata, naročito ona izložena u Lisabonskoj deklaraciji Svjetskog medicinskog udruženja (1981).


Liječnici moraju imati profesionalnu slobodu bez utjecaja sa strane u liječenju svojih pacijenata. Donošenje profesionalnog suda i diskreciono pravo u kliničkim i etičkim odlukama u zaštiti i liječenju pacijenta moraju se čuvati i štititi.


Liječnici moraju biti profesionalno nezavisni u zastupanju i zaštiti zdravstvenih potreba pacijenata od svih koji bi negirali ili ograničavali potrebnu pomoć bolesnima ili povrijeđenima.


U kontekstu medicinske prakse i liječenja pacijenata, od liječnika se ne smije očekivati da daju prednost vladinim u odnosu na socijalne prioritete pri raspodjeli nedovoljnih zdravstvenih resursa. Tako postupati značilo bi stvaranje konflikta interesa i obaveza liječnika prema pacijentima i podrivanje profesionalne nezavisnosti liječnika na koju pacijent računa.


Iako liječnik treba biti svjestan troškova medicinskog liječenja i mada treba aktivno učestvovati u naporima da se oni smanje, njegova je primarna obaveza zastupati interese bolesnika i povrijeđenih protiv zahtjeva društva za smanjenjem troškova liječenja, koje bi moglo ugroziti zdravlje, a možda i život pacijenata.


Osiguravajući nezavisnost i profesionalnu slobodu liječnika u medicinskoj praksi, društvena zajednica osigurava najbolju moguću zdravstvenu zaštitu svojih građana, a samim tim doprinosi stvaranju jakog i sigurnog društva.


Deklaracija ističe značaj nezavisnosti i profesionalne slobode liječnika koji moraju podržavati prava pacijenata predviđena Lisabonskom deklaracijom. Konstatira se samo da nezavisno i profesionalno slobodni liječnici mogu donijeti svoje odluke u korist pacijenta, čuvati njihovu tajnu, zastupati i braniti njihove zdravstvene potrebe i boriti se protiv ograničenja bilo kakve vrste u njihovoj zdravstvenoj zaštiti. Mada i liječnik se mora truditi da smanji troškove zajednice za zdravstvenu zaštitu, ističe se da je njegova primarna obaveza zastupati interese bolesnih i povrijeđenih, pa je u tom smislu dužan boriti se protiv svih zahtjeva za smanjenjem troškova liječenja, koji bi mogli ugroziti zdravlje i život pacijenata. Deklaracija se završava konstatacijom da osiguravanjem nezavisnosti i profesionalne slobode liječnicima, društvena zajednica osigurava uvjete za najbolju zdravstvenu zaštitu svojih građana, što sa svoje strane doprinosi snazi i sigurnosti zajednice.

